
<<---->> <<------------>> 2011 թվական N ----  -Ա
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
Հայաստանի Հանրապետության կառավարության 2003 թվականի հունիսի 13-ի N 882-Ն որոշմանը համապատասխան`Հայաստանի Հանրապետության կառավարությունը  ո ր ո շ ու մ  է.

 Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը` ք. Երևան, Ամիրյան փող. թիվ 6 հասցեում գտնվող` Կառավարական N2 մասնաշենքի N 1( 2 հասարակական նշանակության 789.4 քառ. մետր ընդհանուր մակերեսով ոչ բնակելի տարածքները /այսուհետ՝ գույք/ ուղղակի վաճառքի ձևով օտարել գույքի վարձակալ` <<Մելլաթ բանկ>> փակ բաժնետիրական ընկերությանը /գտնվելու վայրը` ք. Երևան, Ամիրյան 6/ /այսուհետ` գնորդ/: 

2.   Սահմանել`

1) Հայաստանի Հանրապետության կառավարության 1998 թ. մարտի 27-ի N 209 որոշմամբ սահմանված կարգով 2011թ. սեպտեմբերի 17-ին գնահատված գույքի արժեքը` 1 489 191 հազ. դրամ.

2) ուղղակի վաճառքի ձևով օտարման ենթակա գույքի վաճառքի գինը` 1 489 191 հազ. դրամ.

3) որ գնորդին է անցնում գույքի զբաղեցրած հողամասի նկատմամբ ընդհանուր բաժնային սեփականության իրավունքը` Հայաստանի Հանրապետության օրենսդրությամբ սահմանված կարգով:

3. Հայաստանի Հանրապետության կառավարությանն առընթեր պետական գույքի կառավարման վարչության պետին` գնորդի կողմից գույքի վաճառքի գնի, ընդհանուր բաժնային սեփականության հողամասի իր բաժնեմասի կադաստրային արժեքի վճարումից հետո մեկամսյա ժամկետում գնորդի հետ կնքել առուվաճառքի պայմանագիր, դրանում նախատեսելով, որ.

1) անհրաժեշտություն առաջանալիս, ինչպես նաև օրենքով սահմանված կարգով վաճառված տարածքը /գույքը/ գերակա հանրային շահ ճանաչվելու դեպքում, գնորդին` ոչ շուտ քան երեք տարի և ոչ ուշ քան հինգ տարի ժամկետում կառաջարկվի համարժեք տարածք Երևան քաղաքում,

2) գնորդը պարտավորվում է իր միջոցների հաշվին կատարել պայմանագրից բխող նոտարական վավերացման և գույքային իրավունքների պետական գրանցման հետ կապված ծախսերը:

4. Գնորդը պարտավոր է վճարումները կատարել մեկամսյա ժամկետում, Հայաստանի Հանրապետության արժույթով` գույքի վաճառքի գինն ուղղելով Հայաստանի Հանրապետության կառավարությանն առընթեր պետական գույքի կառավարման վարչության կողմից գնորդին վճարման հանձնարարագրով տրված հաշվեհամարին, իսկ հողամասի իր բաժնեմասի կադաստրային արժեքը վճարել <Պետական սեփականություն համարվող հողի վաճառքից մուտքեր> գանձապետական հաշվին:
5. Գաղտնի:

     6.Գաղտնի:

	“Պետական գույքն օտարելու մասին” 

  ՀՀ կառավարության որոշման նախագծի հիմնավորում  

	1.
	Անհրաժեշտությունը

	
	14.09.2011թ. ՀՀ կառավարությանն առընթեր պետական գույքի կառավարման վարչություն է դիմել <<Մելլաթ բանկ>> ՓԲԸ-ի գործադիր տնօրենը ` հայտնելով ընկերության ցանկությունը ձեռք բերելու ընկերության կողմից վարձակալած, ք. Երևան, Ամիրյան 6 հասցեում գտնվող` Կառավարության թիվ 2 մասնաշենքի 1, 2 տարածքները: Տնօրենը գրությամբ տեղեկացրել է, որ բանկի խորհդուրդը համաձայն է վերոնշյալ տարածքները ձեռք բերել կայացած բանակցությունների արդյունքում ՀՀ ԿԱ պետական գույքի կառավարման վարչության կողմից առաջարկված` 1 489 191 հազ. դրամ գումարով: 

Վարձակալի դիմումի հիման վրա, ՀՀ կառավարության 2003թ.-ի հունիսի 13-ի թիվ 882-Ն որոշմանը համապատասխան, նախապատրաստվել և շրջանառության մեջ է դրվել սույն որոշման նախագիծը:

	2.
	 Ընթացիկ իրավիճակը և խնդիրները

	
	12.05.2009թ.-ի թիվ 09/05-154/380 գրությամբ ՀՀ կառավարությանն առընթեր պետական գույքի կառավարման վարչություն էր դիմել <<Մելլաթ բանկ>> ՓԲԸ-ի գործադիր տնօրենը` հայտնելով, որ բանկային գործունեություն իրականացնելու նպատակով բանկը 1992թ.-ից վարձակալական հիմունքներով զբաղեցնում է ք. Երևան, Ամիրյան 6 հասցեում գտնվող տարածքը: Բանկը անցած ժամանակահատվածում հաջողությամբ իրականացնելով բանկային գործունեություն, իր նպաստն է բերել ՀՀ տնտեսության զարգացման և Հայ-Իրանական տնտեսական համագործակցության խորացման գործում: Հաշվի առնելով այն հանգամանքը, որ բանկը հետագայում նույնպես շարունակելու է իր ֆինանսական գործառնությունները ՀՀ տարածքում, տնօրենը խնդրել է բանկին սեփականաշնորհել բանկի կողմից վարձակալած տարածքները:

Ըստ գնահատման արդյունքների` գույքի գնահատված արժեքը կազմել է 1 489 191 հազ. դրամ: Նախագծով առաջարկվում է գույքն օտարել վարձակալին` գույքի վաճառքի գինը սահմանելով գնահատված արժեքին համապատասխան: Գնորդին է անցնում գույքի զբաղեցրած հողամասի նկատմամբ ընդհանուր բաժնային սեփականության իրավունքը` Հայաստանի Հանրապետության օրենսդրությամբ սահմանված կարգով, և գնորդը պարտավոր է հողամասի իր բաժնեմասի կադաստրային արժեքը վճարել <Պետական սեփականություն համարվող հողի վաճառքից մուտքեր> գանձապետական հաշվին:

Նշված տարածքի <<Մելլաթ բանկ>> ՓԲԸ-ի կողմից վարձակալած 789.4 քառ. մետր մակերեսով անշարժ գույքի սեփականության իրավունքի գրանցման N 2265077 վկայականում հողամասի տվյալները բացակայում են, սակայն <<Լրացուցիչ նշումներ, փոփոխություններ>> մասում նշված է, որ 0.5430հա հողամասի նկատմամբ 789.4 ք.մ. տարածքի հասանելիք բաժնեմասը կազմում է 789/15599, իսկ 0.5430 հա հողամասից 0.1125 հա-ն ծանրաբեռնված է մշտական սերվիտուտով:

Կառավարական թիվ 2 շենքը գտնվում է տարածագնահատման 1-ին գոտում և հողի 1 ք.մ.-ի կադաստրային արժեքը կազմում է 60 000 դրամ է: 

Նկուղային հարկի զբաղեցրած տարածքը` 316.1 ք.մ. է, իսկ 

1-ին հարկի զբաղեցրած տարածքը` 473.3 ք.մ.:

	3.
	Տվյալ բնագավառում իրականացվող քաղաքականությունը 

	
	Անշարժ գույքի օգտագործման արդյունավետության բարձրացումը, պետական բյուջեի մուտքերի ավելացման ապահովումը:

	4.
	 Կարգավորման նպատակը և բնույթը 

	
	Նախագծի նպատակը անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	6.
	Ակնկալվող արդյունքը

	
	Գույքի արդյունավետ օգտագործում, գույքի վիճակի բարելավում: 


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Պետական գույքն օտարելու մասին>> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական բյուջեում եկամուտների ավելացում: Նախագծով նախատեսված՝ ուղղակի վաճառքի ձևով օտարման ենթակա գույքի զբաղեցրած հողամասի` գույքին համապատասխան բաժնեմասի կադաստրային արժեքը պետք է ուղղվի Հայաստանի Հանրապետության պետական բյուջե:


	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

